
SUTCHILIK YO‘NALISHIDAGI 
XO‘JALIK YURITUVCHI 
SUBYEKTLAR FAOLIYATIDA 
MARKETING ELEMENTLARIDAN 
FOYDALANISH
Urazov Jamshidjon Sa’dullayevich
Samarqand agroinnovatsiyalar va tadqiqotlar instituti mustaqil izlanuvchisi

Annotatsiуa: Ushbu maqolada sutchilik yo‘nalishidagi xo‘jalik yurituvchi korxonalar faoliyatida marketing kompleksi ele-
mentlaridan foydalanish xususiyatlari ko‘rib chiqilgan. Unda sut va sut mahsulotlarining oxirgi iste’molgacha bo‘lgan taq-
simot kanallarini maqbullashtirish yo‘llari, sut va sut mahsulotlariga bo‘lgan talab va taklifni aniqlash yo‘llari regression 
model formulasi orqali ko‘rsatib berilgan.

Kalit so‘zlar: sut, sut mahsulotlari, marketing kompleksi elementlari, taqsimot kanallari, tashish va saqlash jarayonlari, 
regression model, brend, narxlashtirish, sut mahsulotlarini qadoqlash, reklama, bozor konʼyukturasi.
Abstraсt: This article examines the features of using elements of the marketing complex in the activities of dairy farming 
enterprises. It shows ways to optimize distribution channels of milk and milk products up to final consumption, ways to 
determine supply and demand for milk and milk products through the regression model formula.

Keу words: milk, dairy products, elements of the marketing complex, distribution channels, transportation and storage 
processes, regression model, brand, pricing, packaging of dairy products, advertising, market conjuncture.
Аннотация: В данной статье рассматриваются особенности использования элементов маркетингового комплекса 
в деятельности предприятий молочного животноводства. Показаны пути оптимизации каналов сбыта молока и 
молочных продуктов вплоть до конечного потребления, способы определения спроса и предложения на молоко и 
молочные продукты через формулы регрессионной модели.

Ключевые слова: молоко, молочная продукция, элементы маркетингового комплекса, каналы сбыта, процессы 
транспортировки и хранения, регрессионная модель, бренд, ценообразование, упаковка молочной продукции, 
реклама, конъюнктура рынка.

K I R I S H
Sut va sut mahsulotlari jamiyat uchun ijtimoiy zarur bo‘lgan ne’matlar guruhiga kirib, iqtisodiyoti rivojlangan 

davlatlarda xaridor iste’mol savatidagi jami oziq-ovqat mahsulotlarining 25% ini tashkil qilmoqda [1]. Bu esa sut 
va sut mahsulotlariga talabning yuqoriligini va oziq-ovqat sanoatining mazkur tarmog‘i jozibadorligini ko‘rsatadi. 
Respublikamiz qishloq xo‘jaligi tarmog‘ida sut va sut mahsulotlari bozorida ham ko‘plab korxonalar faoliyat 
yuritmoqda. 

Sut va sut mahsulotlarini ishlab chiqarish sohasining o‘ziga xos bo‘lgan ba’zi bir xususiyatlar mahsulot 
sotish jarayonini samarali olib borishni murakkablashtiradi. Sut va sut mahsulotlari kundalik iste’mol tovari 
hisoblanib, uning sifatiga yuqori talablar qo‘yiladi. Xaridorlar sonini ko‘paytirish va xarid hajmini oshirish uchun 
faqatgina sifatli mahsulotning mavjudligi yetarli emas. Shu sababli talabni ko‘paytirishning turli yo‘l va usullarini 
izlab topish kerak. Bu vazifani hal qilish uchun marketing usullaridan foydalaniladi. 

T A H L I L  V A  N A T I J A L A R
Sut mahsulotlarining eng muhim xususiyati, ular yaroqlilik muddatining qisqaligidir. Shu sababli sut mahsu-

lotlari tez sotilishi va iste’mol qilinishi kerak. Buning uchun, avvalo, savdo do‘konlariga ularni uzluksiz, ya’ni o‘z 
vaqtida, kerakli miqdorda, sifatini buzmasdan va kam xarajatlar bilan yetkazib berish talab qilinadi. Demak, eng 
samarali taqsimot kanallarini tanlash yoki ishlab chiqib, joriy qilish zarur. Bunda birinchi navbatda xaridorlarning 
ehtiyojlari va to‘lov qobiliyatlarini hisobga olgan holda, ularning maqsadli auditoriyasi va savdo xizmatlarini 
ko‘rsatuvchi chakana savdo tarmog‘i aniqlanadi.

Qishloq xo‘jaligi ishlab chiqarishini kengaytirish va qulay agrobiznes muhitini shaklllantirishda sohaga 
jalb qilinadigan investitsiyalarning o‘rni beqiyosdir [2]. Sohaga qaratilayotgan e’tibor va qulay investitsiya muhiti 

yaratilishi natijasida, 2024-yilning 1-yanvar holatiga O‘zbekistonda barcha toifadagi xo‘jaliklarda yirik shoxli 
qoramollar soni 14,1 mln boshga yetgan. Bu ko‘rsatkich 2023-yilning mos davri bilan solishtirilganda 2,1 % ga 
oshgan. Xo‘jalik toifalari bo‘yicha tahlil qilinganda yirik shoxli qoramollar umumiy sonining 90,8 % i – dehqon va 
tomorqa xo‘jaliklari, 7,3 % i – fermer xo‘jaliklari, 1,9 % i – qishloq xo‘jaligi faoliyatini amalga oshiruvchi tashki-
lotlar hissasiga to‘g‘ri kelgan.

1-jadval: O‘zbekistonda sut ishlab chiqarish dinamikasi, ming tonna (2016–2023-yillar)1

Ko‘rsatkichlar
Yillar

2016 2017 2018 2019 2020 2021 2022 2023
Respublika bo‘yicha jami 9703,4 10047,9 10466,4 10714,3 10976,9 11274,2 11627,2 11968,7
shundan, Samarqand viloyatida 1228,3 1240,9 1241,8 1273,9 1307,3 1337,1 1371,2 1403,5

2023-yilda respublikamizda jami 11968,7 ming tonna sut ishlab chiqarilgan bo‘lib, 2016-yilga nisbatan 
123,3% ga yoki 2265,3 ming tonnaga oshgan. Statistik ma’lumotlar tahlili respublikada sut ishlab chiqarish 
hajmi yildan yilga o‘sib borayotganiligini ko‘rsatmoqda. 2023-yil Samarqand viloyatida 1403,5 ming tonna sut 
ishlab chiqarilgan bo‘lib, respublika miqyosida yetishtirilgan sutning 11,7 foizi viloyat hissasiga to‘g‘ri kelgan [3] 
va bu borada Samarqand viloyati yetakchi hisoblanadi.

1-rasm: Sut ishlab chiqarishda Samarqand viloyati ulushi, ming tonna (2016-2023-yillar)2

Sut yetishtiruvchi dehqon va fermer xo‘jaliklari mahsulot realizatsiyasi kanallarining to‘rt xil turidan foyda-
lanilmoqda:

● doimiy o‘rtakashlar va olib sotarlar orqali sotish;
● dehqon xo‘jaliklari tomonidan mahsulotni sotish joyigacha (bozorlar) yetkazib berish;
● ishlab chiqaruvchilarning xo‘jalik do‘konlari orqali sotish;
● hududlardagi ulgurji omborlar orqali chakana xaridorlarga mahsulot sotish.
Bugungi kunda sut ishlab chiqaruvchilar mahsulotni sotishda taqsimot kanallarining anʼanaviy shakllangan 

barcha turlaridan foydalanadilar. 
Sut mahsulotlari bozorining rivojida qadoqlashning ahamiyati tobora oshib bormoqda. Sut va sut mahsu-

lotlarini qadoqlashda shisha, metall, karton, plenka va boshqa materiallardan tayyorlangan idishlardan foyda-
laniladi[4].

Hozirgi paytda sut mahsulotlari bozorida shisha idishlardan foydalanish ulushi past darajada. Lekin anʼa-
naviy tarzda iste’molchilar ko‘proq shisha idishlarga qadoqlangan sut mahsulotlarini xarid qilishni xohlaydilar. 
Chunki shisha idishlardagi sut mahsulotlari ekologik toza saqlanadi, chet hid va ta’mning ta’siridan yaxshi 
himoyalangan bo‘ladi. Lekin shisha idishlarga qadoqlangan mahsulotlarni tashish va saqlash jarayonlarida 
mahsulotning fizik kamayish darajasi yuqori.

Metall idishlar sut mahsulotlarini qadoqlashda kamdan kam hollarda ishlatiladi. Metall idishlar asosan  
quyi ltirilgan sut va sut konsentratlarini qadoqlashda ishlatiladi.

1 O‘zbekiston Respublikasi Prezidenti huzuridagi Statistika agentligi ma’lumotlari.
2 O‘zbekiston Respublikasi Prezidenti huzuridagi Statistika agentligi ma’lumotlari.

Demak, sut mahsulotlarining qadoqlanishiga alohida ahamiyat berish kerak ekan. Ayniqsa, uning estetik 
tomoni va dizayniga e’tiborni qaratish lozim. U yorqin bo‘lib, xaridorlarni o‘ziga jalb qilishdan tashqari bir qancha 
boshqa funksiyalarni ham bajarishi lozim [5]. 

Mamlakatimizdagi sut mahsulotlari ishlab chiqaruvchi korxonalarning brend yaratish va uning qiymatini 
aniqlash va oshirish bo‘yicha tajribaga ega emasligi, ularning marketing faoliyatida yangi yondashuvlar, vosi-
talar va modellardan foydalanishni taqozo etmoqda. 

Bundan tashqari qadoqlash xaridorlarga axborot yetkazish funksiyasini ham bajarishi lozim. Unda mah-
sulot va ishlab chiqarish korxonasiga oid, xaridor uchun yetarli axborot mujassam bo‘lishi talab qilinadi. 

Tashish va saqlash jarayonlarida mahsulotni maksimal darajada himoyalashning texnik talablari ham 
qadoqlashda o‘z aksini topishi kerak.

Narx darajasini doimiy ravishda kuzatib borish va narxlashtirishning operativ va taktik strategiyalarini ishlab 
chiqish va joriy etish samarali marketing faoliyatining asosiy yo‘nalishlaridan biridir. Mahsulot narxi raqobat-
bardosh bo‘lishi kerak. Raqobardosh narxni aniqlash uchun raqobat muhitidagi barcha o‘zgarishlarni doimiy 
ravishda kuzatib borish, uni monitoring qilish asosida mahsulot tannarxi bilan bozor narxi o‘rtasidagi balans 
nisbatni hisob-kitob qilish talab qilinadi. 

Ishlab chiqaruvchi yoki o‘z mahsulotini maksimal narxda sotishni xohlaydi, lekin ayni paytda sotish mumkin 
bo‘lgan eng minimal narxni hisobga olib qo‘yadi. Xaridor esa minimal narxda mahsulot sotib olishni istaydi va 
ayni paytda xarid narxining maksimal chegarasini belgilab qo‘yadi [6]. 

Sut ishlab chiqaruvchi dehqon va fermerlar hamda xaridorlar o‘rtasidagi iqtisodiy munosabatlar muayyan 
davrdagi talab va taklif hajmi hamda narx asosida tartibga solinadi va o‘rnatiladi. Har qanday tovar narxi bilan 
ushbu tovarga bo‘lgan talab va taklif hajmi o‘rtasidagi bog‘liqlikni talab va taklif shkalalari asosida ko‘rgazmali 
tavsiflash mumkin 2-jadvalda Samarqand shahrida 1.5 %li kefirga bo‘lgan talab va taklif shkalasi keltirilgan 
(gipotetik).

2-jadval: Samarqand shahrida 1.5% li 0.5 l hajmdagi kefirga bo‘lgan yillik talab va taklif shkalasi
Narx, so‘m Talab hajmi, mln.but. Taklif hajmi mln.but Ortiqcha talab mln but.

Jadvalning 1-ustunida kefirning 0 so‘mdan (bepul) 8500 so‘mgacha narxlari qatori keltirilgan. 2 va 3-ustun-
larda mos ravishda narxning har bir qiymatiga to‘g‘ri keluvchi talab va taklif hajmlari va 4-ustunda ortiqcha talab, 
ya’ni 2 va 3-ustunlar farqi keltirilgan. Narxning oshib borishi bilan talab hajmi kamayib, taklif hajmi esa ortib 
borgan. Bunday holat mantiqan to‘g‘ri, chunki sotuvchi mahsulotini tekinga bozorga chiqarmaydi. Talab hajmi 
keltirilgan miqdordan ham ortiq bo‘lishi mumkin edi. Ammo xaridorlarga ham ehtiyojdan ortiqcha kefir kerak 
emas. Chunki, birinchidan, sovutkichda ortiqcha kefirni saqlash uchun joy yo‘q. Ikkinchidan, kefirni uzoq vaqt 
saqlab bo‘lmaydi, uning sifati buziladi. Jadvalga ko‘ra kefirning narxi 6000 ming so‘m bo‘lganda talab hajmi 
taklif hajmiga teng bo‘lyapti. Ushbu narxda kefirga ortiqcha talab mavjud emas va bozorga ortiqcha kefir taklif 
qilinmagan. Ya’ni xaridorlar sotib olishi mumkin bo‘lgan barcha kefirni sotib olishgan, sotuvchilar sotishi kerak 
bo‘lgan miqdordagi kefirni sotishgan. 

Jadvalda keltirilgan 6000 ming so‘m – bu kefirning muvozanatli narxi, bir oyda 10 mln. butilka mahsulot – 
bu muvozanatli hajm hisoblanadi. 

Muvozanatli narxda talab hajmi taklif hajmiga teng bo‘lib, ushbu hajm muvozanatli hajm deyiladi[7,8].
Muvozanatli narxdan kichik bo‘lgan har qanday narxda ortiqcha talab mavjud bo‘ladi va bu defitsitga olib 

keladi. Muvozanatli narxdan katta bo‘lgan har qanday narxda ortiqcha taklif mavjud bo‘ladi. 
X U L O S A  V A  T A K L I F L A R

Ushbu ishda shunday vosita sifatida muvozanatli narx va hajmni aniqlash va prognozlashning uslubi ishlab 
chiqildi. Ishlab chiqilgan usul amaliyotda ikki bosqichda qo‘llaniladi. Birinchi bosqichda talab va taklif shkalalari 
ma’lumotlari asosida talab va taklifning regression modellari tuziladi. Ikkinchi bosqichda tuzilgan regression 
modellar hamda muvozanatli narx va muvozanatli hajm kategoriyalarining iqtisodiy mohiyatini hisobga olgan 
holda ishlab chiqilgan modelni qo‘llab, muvozanatli narx va hajm miqdorlari hisoblanadi.

Aytaylik talab va taklifning regression modellari chiziqli ko‘rinishda, ya’ni

Qs=a0+a1P va Qd=b0+b1P bo‘lsin.

Muvozanatli narxda talab hajmi taklif hajmiga teng, ya’ni

Qs= Qd  dan a0+a1*P =b0+b1*P kelib chiqadi, bundan esa

 -muvozanatli narx formulasi kelib chiqadi

Muvozanatli hajmni hisoblash formulasini keltirib chiqarish uchun Qs= Qd tenglikdan foydalanamiz, ya’ni 

 dan  formulani, ya’ni muvozanatli hajmni hisoblash for-

mulasini hosil qilamiz. 
Demak, bozorning muvozanatli narx va muvozanatli hajm modelida dastlab talab va taklif regressiya teng- 

lamalarining a0 va a1 hamda b0 va b1 parametrlarini hisoblash, keyin esa mahsulotning bozorni muvozanatga 
keltiruvchi narxi va miqdorini hisoblash kerak.

Ushbu model asosida aniqlangan narx va mahsulot sotish hajmi xaridor va sotuvchining narx xususi-
dagi irodalarini hisobga olganligi va ular “min-max” chegarasida hisoblanganligi tufayli u bozor konʼyukturasini 
obyektiv tavsiflaydi.

